
Ed. 174. Frumvarp til laga [142. mál]
um heimild fyrir ríkisstjórnina til að selja jörðina Ás í Nesjahreppi i Austur-Skafta-
fellssýslu.

Flm.: Páll Þorsteinsson.

1. gr.
Ríkisstjórninni er heimilt að selja Sigurði H. Björnssyni, Ási, jörðina Ás i

Nesjahreppi í Austur-Skaftafellssýslu. Verð jarðarinnar fer eftir samkomulagi, ef það
næst. Náist ekki samkomulag um kaupverð, skal það ákveðið að mati dómkvaddra
manna.

2. gr.
Lög þessi öðlast þegar gildi.

Greinargerð.

Jörðin Ás í Nesjahreppi í Austur-Skaftafellssýslu var byggð fyrir rúmum
þrjátíu árum sem nýbýli úr landi prestssetursjarðarinnar Bjarnaness. Landstærð
þessa nýbýlis var ákveðin í samræmi við ákvæði nýbýlalaga, sem í gildi voru á
þeim tíma, þegar það var stofnað, og er hún mjög takmörkuð.

Bóndinn, sem reisti nýbýlið, brá búi fyrir allmörgum árum. Eftir það var ekki
búið á jörðinni um skeið. En hin síðustu ár hefur Sigurður H. Björnsson, kennari
við Nesjaskóla, haft búsetu á Ási. Hann óskar þess að fá jörðina keypta. Hrepps-
nefnd Nesjahrepps mælir með því, að heimilað verði að selja Sigurði H. Björns-
syni þessa .i örð.

Fylgiskjal.

Hreppsnefnd Nesjahrepps samþykkti á fundi sínum 22. október 1970 að mæla
með því, að Sigurður Björnsson fái jörðina Ás í Nesjahreppi, Austur-Skaftafells-
sýslu, keypta.

Sunnuhvoli, Nesjahreppi, 24. október 1970.

F. h. hreppsnefndar Nesjahrepps,

Rafn Eiríksson,

oddviti Nesjahrepps.


